
				此页尚未校对



　〈遠寧都瑞金龍南石城〉隷江西布政司道曰嶺北云地方千百

　五十里〈廣四百九十里袤六百六十里〉東長汀〈隷福建汀州〉東南長汀南

　翁源〈隷廣東韶州〉西南大庾西南康〈俱隷南安〉西北龍泉北萬

　安〈俱隷吉安〉東北廣昌〈隷建昌〉

　贛縣附郭本漢舊縣隷豫章郡東漢隷廬陵郡吳隷

　南部都尉晉始爲南康郡治東晉隷江州南宋隷南

　康國齊梁陳仍爲南康郡治隋爲虔州治攺縣曰南

　康尋復曰贛唐天寳元年復爲南康郡治乾元元年

　復爲虔州治宋紹興二十三年爲贑州元元貞二年

　爲贛州路縣曰南康曰贛

